#MALMASIN365: OINARRIAK

1. ERAKUNDE ANTOLATZAILEA ETA XEDEA: Basauri Sano Bizi Tokiko Osasun Sareak
argazki-lehiaketa antolatu du sare sozialetan (Instagram eta Facebook). Basauri Sano
Bizik herri osasuntsuagoa lortzeko abiarazitako beste ekimen bat da #malmasin365,
xede duena urte bateko egun guztietan egotea igoera bat, gutxienez, Malmasineko
tontorrera.Parte hartzen dutenek argazki bereziak, dibertigarriak, ludikoak... argitaratu
beharko dituzte. Parte-hartzaileak ere agertu beharko dira gailurrean.

2. IRAUPENA ETA APLIKAZIO-EREMUA:Urte bateko 365 egunetan zehar egingo da
lehiaketa. Basauriko eta inguruetako 18 urtetik gorakoei zuzenduta dago.

3. PARTE HARTZEKO MODUA, ETA IRABAZLEAK HAUTATZEA: Parte hartu nahi dutenek
zera egin beharko dute:

o Basauri Sano Biziren jarraitzaile egin (@basauri_sano_bizi) Instagrameko
edo Facebook-eko beren kontuan. Garrantzitsua da argitaratutakoa
publikoa izatea, bistaratu ahal izateko eta, hala, lehiaketan sartu ahal
izateko.

o Argazki bat igo Instagrameko edo Facebook-eko beren kontura. Argazki
horren elementu nagusia izan beharko da Malmasin mendi ingurunean
egindako jarduera bat.Ezinbestekoa da argazkiak egiaztatzea
tontorrerainoko igoera: gutxienez, pertsona bat agertu beharko da
gailurrean.

o Basauri Sano Bizi etiketa jarri beharko zaio argazkiari
(erabiltzailea@basauri_sano_bizi), eta #malmasin365 hashtag-a erabili
beharko da.

@basauri_sano_bizi-ren Instagrameko eta Facebook-eko profiletik, eta lehiaketak dirauen
bitartean, argazki bitxienak birbidaltzen joango gara. Lehiaketatik kanpo ere, antolatzaileek
argazkietako batzuk argitaratuko dituzte zenbait sare sozialetan: Twitter, Facebook...

4. IRABAZLEAK HAUTATZEA: Hurrengo hilabetearen lehenengo astean argazki irabazlea
hautatuko dute antolatzaileek.

o Lehiaketa irabaziko du Malmasin mendiaren tontorrean argazki bereziena egin
duenak. Garrantzitsua da argazkia eskegitzea mendira igotzen den egun
berean.

5. SARIA: Hilero sari bat banatuko da, lehiaketan parte hartzen duten klub eta
erakundeen dohaintzekin:



o Urrian, Basauriko Jaiak izango dira, Sanfaustoak. Horren harira, azaroan sari
berezi bat banatuko da.

o Apirilean, Kareagako Mendimartxarekin bukatuko da erronka. Maiatzean
emango dugu saria.

Sariak banatuko dira kluben egoitzetan edota sariok dohaintzan eman duten erakundeenetan.

6. IRABAZLEEN BERRI EMATEA: Bi modutan egingo da: publikoki, Instagrameko eta
Facebook-eko profiletan; eta pribatuki, mezua bidalita irabazle bakoitzaren helbidera.
Parte hartzen duten Basauriko klub eta erakundeen sare sozialetan ere emango da
irabazlearen berri.

7. ARGAZKIAK: Kirol-, jolas- edo ekoizpen-jarduera, edota jarduera soziala islatu beharko
dute parte-hartzaileek, erretratuetan. Jarduera hori, gainera, Malmasin mendiaren
ingurunean gertatu beharko da, eta tontorra agertu beharko da, bigarren mailako
elementu gisa. Bestalde:

o Argazki parte-hartzaileak argitaratzen dituen erabiltzailea izan beharko da
horien egilea.

o Lehiaketan parte hartzeko datan adin txikikoa den norbait ageri bada
erretratuan, haren aitak, amak edo tutoreak argitaratu beharko du; aldi
berean, mezu pribatua bidali beharko du @basaurisanobizi-ra, eta baimena
eman argazkia publikoki bistaratzeko.

o Basauri Sano Bizik eskumena izango du, une oro, honako argazki hauek
lehiaketatik at uzteko:

e Iraingarriak edo laidogarriak direnak pertsonentzat edo animalientzat,
edota sinesmenei, usadioei eta ohitura onei dagokienez.

e Hirugarrenen intimitate-, ohore- edota irudi-eskubidearen aurka
doazenak. Kutsu arrazista, sexista, homofobo edota diskriminatzailea
dutenak. Iruzkin, irudi edota hirugarrenen duintasunaren, moralaren edota
ordena publikoaren aurkako beste edozein osagai lizun, lohi edo iraingarri
dutenak. Indarekeriari, jardunbide arriskutsuei, jokamolde zabar edo
legezkontrakoei buruzkoak, edota horiek bultzatzen dituztenak. Gustu
onaren eta ohitura onen kontrakoak. Eta, oro har, gizartearen gaitzespena
ekar dezaketen guztiak.

e Basauri Sano Bizik lehiaketatik baztertu ahalko ditu iruzur egin, edota
lehiaketaren funtzionamendua aldatu edo baliogabetzen dutenak;
lehiaketa behar bezala garatzea oztopatzen dutenak; edota aipatutako
jarrera izateaz susmagarri direnak.

e Beste argazkiekin egindako muntaiak (horiek ez baitute betetzen
#Malmasin365 lehiaketaren helburua).

¢ Malmasin mendiari irain egiten diotenak; edota edozein erakunde, marka
edo produkturen publizitate daukatenak.

PARTE HARTZEN DUTEN ARGAZKIEN JABETZA INTELEKTUALEKO ESKUBIDEAK:
Argazkigileek doan lagatzen dizkiote batzorde antolatzaileari beren argazkien gaineko
ustiatze-eskubide guztiak, horiek edozein komunikazio-euskarri edota
komunikabidetan kopiatzeko, argitaratzeko, aldatzeko eta banatzeko eskubideak
barne. Egileek eskubide horiek lagatzen dituzte, gainera, esklusiboki, unibertsalki, eta
pribilegiorik edota mugarik gabe (lurraldeari eta denborari dagokionez).

IRUZURRA: Basauri Sano Bizik irregulartasunik antzematen badu, edota susmoa badu
parte-hartzaileren bat lehiaketaren funtzionamendu egokia eragozten ari dela (hau da,
bere erregistroa edo parte-hartzea legez kontrako modu batean aldatzen ari dela,
prozedura tekniko edo informatikoen bitartez), parte-hartzaile hori baztertu ahalko du.

OINARRIOK ONARTZEA: Parte hartuta, oinarri hauetan jasotako baldintzak onartzen
dituzte parte-hartzaileek. Hementxe daude oinarriak: www.basaurikirolak.eus/es

OHARRA: Instagramek eta Facebook-ek ez dute lehiaketa laguntzen, ez babesten, ez
administratzen. Eta lehiaketa ez dago sare sozial horri lotuta.


http://www.basaurikirolak.eus/es

